
Uunga siunnersuut: Ukiumoortumik naatsorsuusiortarnermut inatsisip
allanngortinneqarneranik inatsisini assigiinngitsuni aalajangersakkat
aalajangersimasut atuutilernissaat pillugu Kalaallit Nunaannut peqqussummut
Namminersorlutik Oqartussat oqaaseqaatissaat pillugu Inatsisartut
aalajangiiffigisassaattut siunnersuut

(Inuussutissarsiornermut, Suliffeqarnermut, Niuernermut Nunanullu Allanut Naalakkersuisoq)

Uunga siunnersuut: Naatsorsuuserinermut inatsisip allanngortinneqarneranik
inatsisini assigiinngitsuni aalajangersakkat aalajangersimasut atuutilernissaat
pillugu Kalaallit Nunaannut peqqussummut Namminersorlutik Oqartussat
oqaaseqaatissaat pillugu Inatsisartut aalajangiiffigisassaattut siunnersuut
(Inuussutissarsiornermut, Suliffegarnermut, Niuernermut Nunanullu Allanut Naalakkersuisoq)

Oqaluuserisassat marluk qulaani pineqartut ataatsimut sulissanngortinneqarsimasut pillugit
matumuuna Inuit Ataqatigiinniit imatut ogaaseqarfigissavagut.

Suliassat qulaani pinegartut nutarterneqgarnissaat pillugu ukioqg 2013-mi suleqatigiinnik
pilersitsitsisogarsimavoq.

Suliffegarfinnut piginnegatigiiffinnullu inatsisit assigiinngitsut, ullumikkut atuuttut
ullumikkumut naleqqukkunnaarsimanerat suliakkiussisimanermut tunngaviusimalluni.

Suleqatigiisitaliap suliassani naammassereersimalerpaa, suleqgatigiisitaliallu taassuma tassa
maanna innersuussutigisimasai tunngavigalugit nutarterineq aallartereersimalerpoq.

Naluneganngitsutut upernaaq manna ataatsimiinnitsinni, inuussutissarsiutinik ingerlatsisutut
aningaasaateqarfiit pillugit inatsimmik nutarterinitsigut alloriarneq siulleq alloriarfigisimalerpar-
put, taamaliornitsigut nunatsinni inuussutissarsiornikkut ineriartortitsinerup sukkanerusumik
ajornannginnerusumillu ineriartortitsisinnaanerput aqqutissiuussinnaalersimallutigu.

Allariarneq tulleq massakkut alloriaqqiffissarput tassaaginnarpoq naatsersuuserinermut
inatsisip aammalu ukiumoortumik naatsersuusiortarnermut inatsip kiisalu CVR-mik atuinermut
inatsisip malinnaatinnegarnissaat.

Naatsumik ogaatigalugu inuussutissarsioriaatsit assigiinngitsut assigiinnerusunik
malittarissaqalernissaat taamatut nutarterinermi siunertarineqarpoq.

Suliassamut uunga tunngatillugu, susassaqartut assigiinngitsorpassuit tusarniaffigineqarsimap-
put, akissutegarsimasullu amerlanerpaartaasa inatsissatut allannguutissatut siunnersuutigine-
garsimasut iluarisamaarlugillu akuersaarsimavaat.

Taamaattumik uaguttaaq Inuit Ataqatigiinniit inatsissat taamatut isikkogartillugit
akuerineqarnissaat innersuukkusuppagut.



INUIT ATAQATIGIIT

INATSISARTUNI

Taamaakkaluartoq: nunami maani namminersulersimasutut, nunattalu nammini-
ilivikkiartuaarnissaanik pingaartitsisutut, anguniagaqgartutullu Inuit Ataqgatigiinniit
pinngitsoorusunngilavut, piffissag manna iluatsillugu, qulequttat pillugit imaattumik
apeqquteqgalaarnissatsinnut;

Siullertut: Ukiumoortumik nalunaarusiaq (&rsrapport) sooq tuluttuinnaq suliarineqartassava?
Piumasagataammat tuluttut saggqummersinneqartassasoq; oqgaatsit marluk
atornegarsinnaannginnerpat? Uagutsitut tuluttullu?

Aappaattut: Naalakkersuisunut apeqqutigerusunnarpoq suliassanut makkunnnga tunngasut,
gaqugumita uagut nammineq akisussaaffigilersinnaassavagut? Tassami inatsisit uku pineqgartut
gallunaat nunaata oqgartussaaffiata suli ataaniipput, kunngip peqqussutaanut tunngasuullutik,
folketingimilu suliarinegartartuullutik, taamaallaat nunatsinnut tunngasumut, uagut
ogaasegaatissaannatsinnik siunnersuuteqaannartartuulluta. Tamanna pissusissamisoornerpa
nunamut namminiileriartuinnartumut?

Ogartussaaffiit matumunnga tunngasut nunatsinnut nuunnegarsinnaanerat pillugu
Naalakkersuisut pilersaaruteqgarnersut Inuit Ataqgatigiinniit paaserusukkaluarparput.

Nuunnegassagaluarpatalu aningaasatigut, allaffissornikkullu kingunissai pillugit paasiniarneqar-
niarnersoq imaluunniit paasiniaasogarumaarnersoq.

Piffissanngunnginnerpa oqartussaaffiit taakku pinegartut pillugit uagut nammineq ogartussaaf-
figilernissaanut? Naalakkersuisuisummita tamanna pillugu ganoq pilersaarutegarpat?

Taamatut oqaaseqaateqariuta Inuit Atagatigiinniit ataatsimiisitaliamut gimerluugassanngoriugu
ingerlateqqipparput.

